.


Na osnovu člana 106. stav (3) Zakona o osnovnom odgoju i obrazovanju („Službene novine Tuzlanskog kantona“, broj:10/20-prečišćeni tekst), i Odluke o izboru i  imenovanju direktora (broj:______/20 od ________.2020. godine), 

1.  Školski odbor JU OŠ“_______“ ________ (u daljem tekstu: poslodavac), sa sjedištem u ________, na adresi_______ broj: ________, _______, kojeg zastupa , _________, predsjednik  Školskog odbora 
i 

2. Direktor škole_________________ (u daljem tekstu:. direktor),nastanjen u __________, na adresi ____________ bb,općina _________, dana ___________________.godine, saglasnom izjavom volja zaključili su u Tuzli 

UGOVOR

o obavljanju poslova direktora  škole

I – OPŠTE ODREDBE

Član 1.

(Predmet)

Ovim ugovorom uređuju se međusobna prava i obaveze između škole i direktora koje proizilaze iz Odluke o imenovanju direktora (broj: 188/20 od 09.03.2020. godine). 

Član 2.

(Trajanje ugovora)

(1) Ovaj ugovor zaključuje se na period od četiri (4) godine. 

(2) Period iz stava (1) ovog člana teče počev od _______________ godine i traje do _________.. godine.    

(3) Direktor će obavljati poslove u sjedištu poslodavca u _________, a po potrebi i u područnoj školi u ___________ kao dislociranoj jedinici poslodavca.

(4) O pravima, obavezama i odgovornostima direktora odlučuje školski odbor.  
II – OPIS POSLOVA I RADNO VRIJEME

Član 3.

(Opis posla)


Zaključivanjem i potpisivanjem ovog ugovora direktor se obavezuje na izvršavanje sljedećih poslova: 

· rukovodi radom Škole;

· zastupa i predstavlja Školu prema trećim licima i odgovara za zakonitost rada Škole;

· predlaže program odgojno-obrazovnog rada i preduzima odgovarajuće mjere za njegovu realizaciju;

· utvrđuje potrebu za prijemom radnika u radni odnos u slučaju kada u Školi nije imenovan Školski odbor,

· odlučuje o prijemu i raspoređivanju radnika na poslove i utvrđuje ocjenu o njihovom radu, u skladu sa opštim aktima Škole;

· podnosi izvještaj o uspjehu i postignutim rezultatima odgojno-obrazovnog rada u Školi, Školskom odboru, osnivaču i Pedagoškom zavodu;

· realizuje nastavu ili druge oblike neposrednog odgojno-obrazovnog rada u skladu sa nastavnim planom i programom u obimu utvrđenim Pedagoškim standardima i normativima;

· odgovara Školskom odboru za svoj rad i rezultate rada Škole;

· zaključuje i potpisuje ugovore saglasno odlukama Školskog odbora i osnivača;

· potpisuje ostala akta škole u oblasti organiziranja rada i rukovođenja Školom;

· priprema, saziva i rukovodi sjednicama nastavničkog vijeća, te zakazuje i održava druge sastanke za koje odluči da su neophodno potrebni;

· analizira uspješnost i efikasnost rada nastavnika i povremeno prisustvuje časovima nastave;

· donosi pravila o kućnom redu i poduzima potrebne mjere za poštivanje kućnog reda u Školi;

· odgovoran je za vođenje ljetopisa Škole;

· izdaje nalog za prekovremeni rad radnicima i određuje rad na dane sedmičnog odmora;

· formira komisije ili radne grupe za obavljanje određenih poslova;

· odgovoran je za donošenje i provođenje sigurnosnih mjera u ratnom stanju odnosno u vrijeme neposredne ratne opasnosti;

· odgovoran je za provođenje mjera protivpožarne i mjera civilne zaštite;

· odgovoran je za vođenje evidencije o stručnom obrazovanju nastavnika i za vođenje dosijea nastavnika;

· pokreće i vodi disciplinske postupke protiv radnika Škole u slučajevima kada su povrijedili radne ili druge obaveze;

· nadzire cjelokupan odgojno-obrazovni rad;

· izvršava odluke stručnih organa i organa upravljanja;

· predlaže Pravilnik o unutrašnjoj organizaciji škole i druge opšte akte Škole;

· odlučuje o pravima i obavezama radnika iz radnog odnosa u Školi;

· podnosi Školskom odboru polugodišnje i godišnje izvještaje o izvršenju odobrenog budžeta škole po vrstama troškova i izvorima sredstava;

· predlaže finansijski plan i naredbodavac je za izvršenje finansijskog plana po odobrenim budžetskim pozicijama za njegovu budžetsku organizaciju;

· vrši i druge poslove u skladu sa Zakonom, podzakonskim aktima i Pravilima.

Član 4.

(Radno vrijeme)


(1) Poslove iz člana 3. ovog ugovora direktor će obavljati u radnom odnosu sa punim radnim vremenom (40 sati sedmično), koje se raspoređuje u okviru petodnevne radne sedmice, a koja će se, u pravilu, realizovati od ponedjeljka do petka.


(2) Početak i završetak radnog vremena bliže se uređuju rasporedom rada i opštim aktom škole, s tim da škola zadržava pravo na promjenu rasporeda radnog vremena u zavisnosti od organizacije rada, potreba škole i odgojno-obrazovnog procesa.

III – ODMORI I ODSUSTVA
Član 5.


(1) Direktor ima pravo na odmor u toku radnog vremena u trajanju od 30 minuta (u skladu sa rasporedom radnog vremena škole), s tim da isti odmor u toku radnog vremena ne može koristiti na početku ili na kraju radnog vremena.

(2) Vrijeme iz stava (1) ovog člana ne uračunava se u radno vrijeme. 

Član 6.


(1) Direktor ima pravo na dnevni odmor između dva uzastopna radna dana u trajanju od najmanje 12 sati neprekidno (dnevni odmor).


(2) Direktor ima pravo na sedmični odmor koji, u pravilu, koristi subotom i nedjeljom, u trajanju od najmanje 24 sata sedmično.

Član 7.


(1) Direktor ima pravo na godišnji odmor u skladu sa zakonom i opštim aktima škole u trajanju od najmanje 20, a najviše 30 radnih dana. Direktor se ne može odreći prava na godišnji odmor, niti mu to pravo može biti uskraćeno od strane škole ili izvršiti isplata naknade umjesto korištenja istog, osim u slučajevima predviđenim zakonom.


(2) Vrijeme korištenja i trajanje godišnjeg odmora za svaku kalendarsku godinu rješenjem određuje školski odbor, najmanje sedam dana prije početka korištenja istog.


(3) U smislu korištenja godišnjeg odmora, na direktora se primjenjuju odredbe zakona i kolektivnog ugovora na način koji je određen za ostale radnike škole. 

Član 8.


(1) Direktor ima pravo na plaćeno i druga odsustva, u skladu sa zakonom i drugim važećim propisima.


(2) Pravo na neplaćeno odsustvo direktor ostvaruje u skladu sa zakonom
IV – PLAĆA, NAKNADE PLAĆE, DODACI NA PLAĆU I PERIODI ISPLATE PLAĆE

Član 9.


(1) Za obavljanje poslova iz člana 3. ovog ugovora škola se obavezuje direktoru isplaćivati plaću, koja se utvrđuje tako što se osnovica za obračun plaće koju Vlada Tuzlanskog kantona utvrđuje za sve korisnike Budžeta Tuzlanskog kantona pomnoži sa pripadajućim koeficijentom utvrđenim Kolektivnim ugovorom za djelatnost osnovnog obrazovanja u Tuzlanskom kantonu, uvećavajući je za 0,5% za svaku godinu radnog iskustva (minuli staž). Povećanje plaće po osnovu minulog staža ne može biti veće od 20%. 

(2) Direktor ima pravo na naknadu za ishranu u toku rada (topli obrok) u iznosu koji utvrdi Vlada Tuzlanskog kantona za sve korisnike Budžeta Tuzlanskog kantona.

(3) Za povećanu odgovornost, povećani obim, složenost poslova i prekovremeni rad direktor ima pravo na položajni dodatak koji se dodaje na osnovnu plaću u procentualnom iznosu od 7,5%, što će se od strane školskog odbora nakon početka primjene ovog ugovora konkretizirati posebnim rješenjem. 

(4) Direktor ima pravo na naknadu za prevoz od mjesta stanovanja do mjesta rada, ukoliko je mjesto stanovanja direktora udaljeno od mjesta rada najmanje dva kilometra, i to pravo na novčanu naknadu do iznosa cijene mjesečne karte gradskog, prigradskog ili međugradskog prevoza na relaciji na kojoj putuje za najjeftiniji prevoz, pod uslovom da se istim obezbjeduje redovan i nesmetan dolazak direktora na posao i odlazak sa posla u odnosu na radno vrijeme. U smislu ostvarivanja prava na prevoz direktor je dužan školskom odboru predočiti dokumentaciju kojom dokazuje ispunjavanje traženih uslova na identičan način koji je predviđen za ostale radnike škole.

(5) Udaljenost do mjesta rada u smislu ostvarivanja prava na prevoz iz stava (4) ovog člana određuje se na osnovu najkraće javne putne komunikacije od adrese u mjestu stanovanja.

(6) Direktor ostvaruje pravo na naknadu za korištenje godišnjeg odmora (regres), naknadu plaće za vrijeme korištenja godišnjeg odmora, naknadu plaće za vrijeme privremene spriječenosti za rad (bolovanje), pravo na naknadu jednokratne novčane pomoći za slučaj teške bolesti ili smrti, pravo na naknadu za službeni put, naknadu za korištenje automobila u ličnom vlasništvu u službene svrhe, kao i na druge naknade na način i u iznosu koji je određen važećim propisima. 

Član 10.


Direktor ima pravo na dodatke na plaću na način koji je važećim propisima određen za ostale radnike škole (prekovremeni rad, rad u dane sedmičnog odmora, rad na dan državnog praznika i sl.), ukoliko to nije u suprotnosti sa odredbama ovog ugovora.
Član 11.


Plaća se isplaćuje nakon obavljenog rada jednom mjesečno za prethodni mjesec, na način koji je kolektivnim ugovorom iz člana 9. stav (1) ovog ugovora određen za ostale radnike škole.  
Član 12.

(1) Direktor ima pravo na naknadu plaće kada je odsutan sa posla u slučaju korištenja godišnjeg odmora, plaćenog odsustva, državnih praznika ili neradnih dana određenih zakonom, u visini plaće koju bi ostvario kao da je radio.

(2) Pravo na naknadu plaće iz razloga odsustvovanja sa posla iz razloga koji nisu naznačeni stavom (1) ovog člana, direktor škole ostvaruje u skladu sa važećim propisima. 
V – PRESTANAK UGOVORA 

Član 13.


Ovaj ugovor prestaje istekom mandata ili prijevremenim razrješenjem direktora od strane školskog odbora na jedan od načina i u postupku propisanim odredbama Zakona o osnovnom odgoju i obrazovanju („Službene novine Tuzlanskog kantona“, broj:10/20) i Pravilnikom o postupku utvrđivanja odgovornosti i prijevremenom razrješenju direktora osnovne škole čiji je osnivač Skupština Tuzlanskog kantona („Službene novine Tuzlanskog kantona“, broj:16/18).

VI – ZAVRŠNE ODREDBE
Član 14.

(1) Potpisivanjem ovog ugovora direktor potvrđuje da je upoznat sa zakonom, podzakonskim propisima, kolektivnim ugovorom i opštim aktima škole koji se odnose na prava, obaveze i odgovornosti direktora i drugih radnika u ustanovama osnovnog obrazovanja na području Tuzlanskog kantona. 

(2) Na sve pravne odnose koji nisu uređeni ovim ugovorom shodno će se primjenjivati odredbe važećih propisa kojima je uređen sistem osnovnog obrazovanja u Tuzlanskom kantonu koji se odnosi na obavljanje poslova direktora škole, odnosno prava, obaveze i odgovornosti direktora u ustanovama osnovnog obrazovanja na području Tuzlanskog kantona. 

Član 15.

Sve eventualne sporove proizašle iz ovog ugovora strane ugovornice rješavat će sporazumno, a u protivnom saglasno određuju mjesnu i stvarnu nadležnost imat će opčinski sud u __________.

                                                                    Član 16.
            Sve eventualne izmjene ovog ugovora vršit će se anexom ugovora.                                                                           

Član 17.

Ovaj ugovor smatra se pravno valjanim i proizvodi pravno dejstvo kada ga potpišu ugovorne strane, a sačinjen je u četiri istovjetna primjerka, od čega škola za svoje potrebe zadržava tri primjerka.  

           DIREKTOR                                                                                                           POSLODAVAC

    __________________                         M.P                                                         _______________________      
Broj:     _____/20

Datum:______.2020. godine                                        

